
Numri i lëndës: 2023:156338 

Datë: 04.01.2024 

Numri i dokumentit:     05156619 

C. nr. 436/2023 

 

GJYKATA THEMELORE NË GJILAN - DEGA NË KAMENICË, Departamenti i 

Përgjithshëm, Divizioni Civil, përmes trupit gjykues të përbërë nga gjyqtari Artan Abazi, 

kryetar dhe gjyqtarëve porotë Xhemajl Ramabaja dhe Hafiz Krasniqi anëtar, në çështjen 

juridike kontestimore të paditëses Esma (Vadrid) Basha nga fshati Hodonovc, Komuna e 

Kamenicës, të cilën me autorizim të dhënë nga Agjencia për Nhdihmë Juridike Falas, në 

Kamenicë, e përfaqëson Enver Ajvazi, avokat nga Kamenica, kundër të paditurit Leon (Haqif) 

Shkodra nga fshati Velekincë, Komuna e Gjilanit, me objekt kontesti për besimin, ruajtjen dhe 

kujdesin e fëmijëve së mitur dhe kontaktin e prindërve me femijët e mitur, pas mbajtjes së 

shqyrtimit kryesor dhe jopublik, në prezencën e palëve ndërgjyqëse dhe të autorizuarve të tyre, 

si dhe përfaqësueses nga Qendrat për Punë Sociale në Kamenicë dhe Gjilan, më datën 

26.12.2023 mori, ndërsa më datën 04.01.2024 përpiloj këtë: 

 

 

A K T G J Y K I M  

 

I. REFUZOHET në tërësi si e pabazuar kërkesëpadia e paditëses Esma (Vadrid) Basha nga 

fshati Hodonovc, Komuna e Kamenicës, përmes së cilës ka kërkuar që fëmijët e mitur, 

respektivisht djali Enes Shkodra, i lindur më datën 28.08.2013, në Gjilan, me numër personal 

1242449068, dhe vajza e mitur Amelia Shkodra, e lindur më datën 21.06.2018, në Gjilan, me 

numër personal 1251699239, t’i besohen në ruajtje, kujdesë dhe edukim, padi kjo e  

parashtruar kundër të paditurit Leon (Haqif) Shkodra nga fshati Velekincë, Komuna e Gjilanit. 

 

II. Fëmijët e mitur, respektivisht djali Enes Shkodra, i lindur më datën 28.08.2013, në Gjilan, 

me numër personal 1242449068, dhe vajza e mitur Amelia Shkodra, e lindur më datën 

21.06.2018, në Gjilan, me numër personal 1251699239, i besohen në ruajtje, kujdesë dhe 

edukim, të paditurit, respektivisht babait të tyre Leon (Haqif) Shkodra.  

 

III. OBLIGOHET i padituri, respektivisht babai Leon (Haqif) Shkodra, që ta lejoj kontaktin e 

lirë të fëmijëve të mitur të tij, pra sipas dëshirës dhe nevojës, të djalit Enes Shkodra, i lindur më 

datën 28.08.2013, në Gjilan, me numër personal 1242449068, dhe vajzës e mitur Amelia 

Shkodra, e lindur më datën 21.06.2018, në Gjilan, me numër personal 1251699239, me nënën e 

tyre, respektivisht paditësen Esma (Vadrid) Basha, sipas marrëveshjës – pajtimit të tyre të 

arritur në shqyrtimin kryesor.  

IV. VËRTETOHET se i padituri Leon (Haqif) Shkodra, ka hequr dorë nga e drejta e tij për të 

kërkuar nga paditësja Esma (Vadrid) Basha, mbajtje financiare – alimentacion, për ushqimin 

dhe veshëmbathjen e fëmijëve të mitur, djalit Enes Shkodra, i lindur më datën 28.08.2013, në 

Gjilan, me numër personal 1242449068, dhe vajzës e mitur Amelia Shkodra, e lindur më datën 

21.06.2018, në Gjilan, me numër personal 1251699239. 

 

V.  Secila palë ndërgjyqëse i bartë shpenzimet e veta të procedurës kontestimore. 

A r s y e t i m 

 

1. Rrjedha e procedurës 

Paditësja Esma (Vadrid) Basha nga fshati Hodonovc Komuna e Kamenicës, përmes të 

autorizuarit të saj, avokatit Enver Ajvazi nga Kamenica, më datën 18.07.2023, në këtë gjykatë 

ka parashtruar padi kundër të paditurit Leon (Haqif) Shkodra nga fshati Velekincë, Komuna e 

Gjilanit, me objekt kontesti për besimin, ruajtjen dhe kujdesin e fëmijëve së mitur dhe 

kontaktin e prindërve me femijët e mitur. 

 

Gykata para se të vendos për ta shqyrtuar këtë çështje juridike kontestimore, duke u bazuar në 

dispozitat e neneve të 76, 77 dhe 80 të LFK-së, përmes kërkesës me shkrim, ka kërkuar nga 

Qendra për Punë Sociale në Kamenicë, që t’i realizojë kontaktet me bashkëshortët 

jashtëmartesore, tani palët ndërgjyqëse, me qëllim që të njëjtit t’i përmirësojnë raportet në mes 

tyre dhe t’a ruajnë bashkësinë jashtëmartesore duke mos e zgjidhur të njëjtën, megjithatë edhe 

kjo procedurë nuk ka pasur sukses dhe përfaqësuesja e QPS-së, në Kamenicë, pas raportit të 

përgaditur me shkrim lidhur më këtë çështje, e ka njoftuar Gjykatën se raportet në mes tani 

palëvë ndërgjyqëse janë ç’rregulluar dhe nuk është e mundur të rivendosen, ndërsa sa i përket 

besimit të fëmijëve të mitur Enes dhe Amelia Shkodra, për ruajtje, kujdes dhe edukim, ka 

propozuar që t’i besohen babait të tyre Leon Shkodra, pasi që sipas QPS-së, i njëjti ka kushte 

më të mira ekonomike, ambient më të përshtatshëm në shtëpinë e tij, dhe se fëmijët edhe ashtu 

janë duke e vijuar shkollimin në fshatin Velekincë, Komuna e Gjilanit, pra në fshatin e babait 

të tyre, e për më tepër edhe duke e marrë për bazë faktin se edhe vet nëna e fëmijëve Esma 

Basha, është pajtuar që fëmijët e mitur, të tyre të përbashkët, t’i besohen në ruajtje dhe kujdesë, 

babait të tyre, Leon Shkodsra, si dhe kanë propozuar që të rregullohet kontakti i fëmijëve të 

mitur me prindin tjetër me të cilin fëmijët nuk jetojnë dhe atë kontakti të mbetet i lirë, sipas 

kërkesës së vetë prindërve.  

  

2. Deklarimet e palëve ndërgjyqëse  

I autorizuari i paditëses avokati Enver Ajvazi, në seancën përgaditore dhe gjatë shqyrtimit 

kryesor, fillimisht ka deklaruar se mbetet në tërësi pranë padisë dhe kërkesëpadisë, përmes së 

cilës ka kërkuar nga gjykata, që fëmijët e mitur Enes dhe Amelia Shkodra, ti besohen në 

ruajtje, kujdes dhe edukim, nënës së tyre Esma Basha, duke theksua se fëmijët kanë moshë të 

vogël dhe deri më tani për të njëjtit është kujdesur e paditura Esma Basha. Por, i autorizuari i 

palës paditëse ka deklaruar se nëse i padituri Leon Shkodra, me vullnetin e tij pajtohet që 

fëmijët e mitur, Enes dhe Amelia Shkodra, ti marrë në ruajtje, kujdes dhe edukim, edhe 

paditësja Esma Basha, pajtohet me një vendim të tillë dhe nuk do ta kundërshtojë, mirëpo ka 

theksuar se paditësja kërkon që kontakti me fëmijet e saj të mitu, të mbetet i lirë dhe pa 

pengesa sa herë që e njëjta ka nevojë për ti parë dhe për ti marrë në vizitë në shtëpinë e saj, 

krejt këto për faktin se, e paditura nuk ka kushte të mira eknomike e as të ardhura financiare, 

sepse është e pa punë, ndërsa në anën tjetër i padituri, ka kushte të mira ekonomike dhe të 

ardhura shumë të mira financiare pasi që punon në Zvicër. Megjithatë i autorizuari i palës 

paditëse ka theksuar se i’a lë gjykatës që t’i vlerësojë kërkesat dhe vullnetin e palëve 

ndërgjyqëse rreth besimit të fëmijeve të mitur. Shpenzimet e procedurës nuk i ka kërkuar. 

 

I padituri Leon (Haqif) Shkodra, në seancën e shqyrtimit kryesor të datës 26.12.2023, ka 

deklaruar se e kundërshton në tërësi padinë dhe kërkesëpadinë e paditëses, Esma Basha, për 

besimin në ruajtje, kujdes dhe edukim, të fëmijëve të tyre të përbashkët të mitur Enes dhe 

Amelia Shkodra. Tutje ka theksuar se me paditësen Esma Basha, ka qenë në bashkësi 

jashtëmartesore që nga viti 2012 e deri më datën 29.05.2023 dhe gjatë kësaj bashkësia 

jashtëmartesore, kanë lindur dy fëmijë të përbashkët dhe atë Enes Shkodra, tani i moshës 10 

vjeqare, dhe Amelia Shkodra tani e moshës 5 vjeqare. Ndërsa ka theksuar se kërkon nga 

gjykata që të njëjtit t’i besohen ne ruajtje, kujdes dhe edukim fëmijet e mitur Enes dhe Amelia 

Shkodra, me arsyetimin se ka kushte më të mira ekonomike, ambient me të përshtatshem në 

shtepinë e tij në fshatin Velekincë, Komuna e Gjilanit dhe ka të ardhura shumë të mira 

financiare, pasi që kohë pas kohe punon në Zvicër, si dhe ka shtuar faktin se fëmijet janë duke 

e vijuar shkollimin në fshatin Velekincë, Komuna e Gjilanit dhe nuk dëshiron që t’ua ndërpresë 

shkollimin në atë shkollë. Po ashtu i padituri ka theksuar se në rast se të njëjtit i besohen 

fëmijët e mitur të cekur si me lartë, i njëjti nuk do ta pengojë kontaktin e fëmijëve të mitur me 

nënën e tyre Esma Basha, sa herë që e njëjta ka dëshirë dhe nevojë, si dhe ka deklaruar se nuk 

kërkon alimentacion nga e paditura për ushqimin dhe veshëmbathjen e fëmijeve të mitur, nëse 

fëmijët e mitur i besohen të njëjtit. Shpenzimet e procedurës nuk i ka kërkuar. 

 

3. Deklarimi i përfaqësueses së Qendrës për Punë Sociale 

Përfaqësuesja e Qendrës për Punë Sociale në Kamenicë (tutje QPS-së), Liridona Bajra, në 

raportin me shkrim dhe në seancën e shqyrtimit kryesor, ka deklaruar se pas pranimit të 

kërkesës nga gjykata, kanë kontaktuar me bashkëshortët, tani palët ndërgjyqëse dhe kanë 

tentuar pajtimin e tyre në mënyrë që të njëjtit t’i tejkalojnë mosmarrëveshjet në mes tyre, por 

sipas të njëjtës këto tentime nuk kanë pasur sukeses, e duke e pasur parasysh këtë fakt, QPS në 

Kamenicë, i ka propozuar gjykatës, që fëmijet e mitur Enes dhe Amelia Shkodra, t’i besohen 

në ruajtje, kujdes dhe edukim, babait të tyre, pasi që organi i QPS-së në Kamenicë, ka vlerësuar 

se babai i fëmijëve, ka kushte dhe ambient më të mirë, për mirërritjen e fëmijeve, si dhe i njëjti 

ka të ardhura me të mira financiare që do t’ua plotësoj nevojat për ushqim dhe veshmbathje 

fëmijëve të tij, si dhe ka propozuar që të rregullohet edhe kontakti i fëmijëve të mitur me 

prindin tjetër me të cilin fëmiët nuk jetojnë, pra me nënën e tyre Esma Basha. 

 

Përfaqësuesja e Qendrës për Punë Sociale në Gjilan (tutje QPS-së), Naile Emini në raportin me 

shkrim dhe në seancën e shqyrtimit kryesor, ka deklaruar se pas pranimit të kërkesës nga 

gjykata, kanë kontaktuar me të paditurin Leon Shkodra dhe e kanë vizituar famijlen e të njëjtit 

dhe ka theksuar se i padituri ka kushte të mira ekonomike dhe ambient të përshtatshëm në 

shtëpi, për mirërritjen e fëmijeve të mitur Enes dhe Amelia Shkodra, e duke i pasur parasysh 

këto fakte, QPS në Gjilan, i ka propozuar gjykatës, që fëmijet e mitur Enes dhe Amelia 

Shkodra, t’i besohen në ruajtje, kujdes dhe edukim, babait të tyre Leon Shkodra, duke shtuar 

këtu edhe faktin se fëmijët e mitur pra Enes Shkodra është duke vijuar edhe klasen e dytë në 

fshatin Velekincë, Komuna e Gjilanit, ndërsa Amelia Shkodra, është duke vijuar edukimin 

parashkollor, e posaqërisht duke e shtuar këtu edhe faktin se edhe vet paditësja është pajtuar 

dhe ka propozuar që fëmijët e mitur Enes dhe Amelia Shkodra, t’i besohen në ruajtje dhe 

kujdesë babait të tyre Leon Shkodra. Poashtu organi i QPS në Kamenicë, i ka propozuar 

gjykatës që kontakti i fëmijeve të mitur me nënën e tyre, të mbetet i lirë.  

 

4. Provat e administruara në shqyrtimin kryesor  

Për vërtetimin e plotë dhe të drejtë të gjendjës faktike, gjykata ka administruar këto prova 

materiale: ekstrakti, me numër E 27155893, i datës 04.07.2023, i lëshuar nga Zyra e Gjendjes 

Civile në Gjilan, në emër të Enes Shkodra, ekstrakti me numër E 27155915, i datës 04.07.2023, 

i lëshuar nga Zyra e Gjendjes Civile në Gjilan, në emër të Amelia Shkodra, aktvendimi për 

lëshimin e Urdhërit Mbrojtës me numër C.nr. 796/2023, i datës 20.06.2023, i lëshuar nga 

Gjykata Themelore në Gjilan, mendimi më shkrim i dhënë nga Qendra për Punë Sociale në 

Gjilan, i datës 26.12.2023, mendimi më shkrim i dhënë nga Qendra për Punë Sociale në 

Kamenicë, i datës 09.11.2023 dhe dëgjimi i palëve ndërgjyqëse. 

 

Gjykata, ka konstatuar së në mes palëve ndërgjyqëse nuk ishte kontestues fakti se të njëjtit 

kanë qenë në bashkësi jashtëmartesore dhe se kanë 2 fëmijë të përbashkët, e as nuk ishte 

kontestues fakti se bashkëshortët kanë mosmarrëveshje dhe çrregullime të raporteve në mes 

tyre, po ashtu kontestues nuk ishte as fakti se fëmijët e mitur Enes dhe Amelia Shkodra, duhet 

t’i besohen babait të tyre, madje as çështja e rregullimit të kontaktit nuk ishte kontestues në 

mes palëve ndërgjyqëse.  

 

Gjykata, pas vlerësimit të pohimeve të palëve ndërgjyqëse dhe provave materiale të 

lartëcekura, në kuptim të dispozitës së nenit 8, të Ligjit të Procedurës Kontestimore, me 

kujdesë dhe me ndërgjegje ka çmuar çdo provë veç e veç dhe të gjitha së bashku dhe ka gjetur 

se padia dhe kërkesëpadia e paditësit është tërësisht e pabazuar. 

 

        4.1.  Provat materiale 

 

Në bazë të ekstraktit me numër E 27155893, i datës 04.07.2023, i lëshuar nga Zyra e Gjendjes 

Civile në Gjilan, në emër të Enes Shkodra, gjykata vërtetoi faktin se i njëjti ka lindur në Gjilan, 

me datë 28.08.2013, me numër personal 1242449068, me adresë të vendbanimit në fshatin 

Velekincë, Komuna e Gjilanit, është fëmijë i babait Leon Shkodra, lindur në Gjilan, më datë 

05.06.1983 dhe nënës Esma Basha e lindur në Gjilan, më datë 10.09.21989. 

Në bazë të ekstraktit me numër E 27155915, i datës 04.07.2023, i lëshuar nga Zyra e Gjendjes 

Civile në Gjilan, në emër të Amelia Shkodra, gjykata vërtetoi faktin se e njëjta ka lindur në 

Gjilan, me datë 21.06.2018, me numër personal 1251699239, me adresë të vendbanimit në 

fshatin Velekincë, Komuna e Gjilanit, është fëmijë i babait Leon Shkodra, lindur në Gjilan, më 

datë 05.06.1983 dhe nënës Esma Basha e lindur në Gjilan, më datë 10.09.21989. 

Në bazë të aktvendimit për lëshimin e Urdhërit Mbrojtës me numër C.nr. 796/2023, i datës 

20.06.2023, i lëshuar nga Gjykata Themelore në Gjilan, gjykata vërtetoi faktin se është 

aprovuar kërkesa e paditëses Esma (Vadrib) Basha nga fshati Hodonovc, Komuna e 

Kamenicës, për shqiptimin e urdhërit mbrojtës ndaj të paditurit Leon (Haqif) Shkodra, nga 

fshati Velekincë, Komuna e Gjilanit, tani me adresë të përkohshme në shtetin e Zvicrës, me 

masat mbrojtëse përkatese sikurse në këtë urdhër mbrojtës. 

Në bazë të mendimi më shkrim i dhënë nga Qendra për Punë Sociale në Gjilan, i datës 

26.12.2023, gjykata vërtetoi faktin se lidhur me realizimin e seancave për tentim pajtim të 

bashkëshorteve dhe mendimin lidhur me besimin e fëmijëve të mitur, pajtimi i palëve 

ndërgjyqëse ka qenë i pamundur, ndërsa në raport me besimin për kujdes, ruajtje dhe edukim të 

fëmijëve të mitur, nga raporti me shkrim i QPS-së në Kamenicë, gjykata ka vërtetuar se ky 

organ ka rekomanduar që fëmijët e mitur Enes dhe Amelia Shkodra, duhet t’i besohet babait të 

tyre Leon Shkodra, pasi që organi i QPS-së në Kamenicë, ka vlerësuar se babai i fëmijëve, ka 

kushte dhe ambient më të mirë, për mirërritjen e fëmijeve, si dhe i njëjti ka të ardhura me të 

mira financiare që do t’ua plotësoj nevojat për ushqim dhe veshmbathje fëmijëve të tij, si dhe 

ka propozuar që të rregullohet edhe kontakti i fëmijëve të mitur me prindin tjetër me të cilin 

fëmiët nuk jetojnë, pra me nënën e tyre Esma Basha. 

Në bazë të mendimit më shkrim i dhënë nga Qendra për Punë Sociale në Kamenicë, i datës 

09.11.2023, gjykata vërtetoi faktin se lidhur me realizimin e seancave për tentim pajtim të 

bashkëshorteve dhe mendimin lidhur me besimin e fëmijëve të mitur, pajtimi i palëve 

ndërgjyqëse ka qenë i pamundur, ndërsa në raport me besimin për kujdes, ruajtje dhe edukim të 

fëmijëve të mitur, nga raporti me shkrim i QPS-së në Kamenicë, gjykata ka vërtetuar se ky 

organ ka rekomanduar që fëmijët e mitur Enes dhe Amelia Shkodra, duhet t’i besohet babait të 

tyre Leon Shkodra, pasi që organi i QPS-së në Kamenicë, ka vlerësuar se babai i fëmijëve, ka 

kushte dhe ambient më të mirë, për mirërritjen e fëmijeve, si dhe i njëjti ka të ardhura me të 

mira financiare që do t’ua plotësoj nevojat për ushqim dhe veshmbathje fëmijëve të tij, si dhe 

ka propozuar që të rregullohet edhe kontakti i fëmijëve të mitur me prindin tjetër me të cilin 

fëmiët nuk jetojnë, pra me nënën e tyre Esma Basha. 

 

4.2.  Deklarata e të paditures Esma Basha 

 

Paditësja Esma (Vadrib) Basha, në seancën e shqyrtimit kryesor të datës 26.12.2023, ka 

deklaruar se me të paditurin Leon Shkodra, ka qenë në bashkësi jashtëmartesore që nga viti 

2012 e deri më datën 29.05.2023 dhe gjatë kësaj bashkësia jashtëmartesore, kanë lindur dy 

fëmijë të përbashkët dhe atë Enes Shkodra, tani i moshës 10 vjeqare, dhe Amelia Shkodra tani 

e moshës 5 vjeqare. Tutje e njëjta ka theksuar se në muajin prill të vitit 2023, kanë filluar 

mosmarrëveshjet në mes saj dhe Leon Shkodrës, për shkak të botëkuptimeve të kundërta dhe 

sipasojë e tyre kanë vendosur që ta shkëpusin bashkësinë jashtëmartesore, e që sipas të njëjtës 

dy fëmijët e tyre të mitur Enes dhe Amelia Shkodra, të njëjtës i janë besuar përmes aktvendimit 

për urdhër mbrojtje dhe atë përkohësisht. Mirëpo paditësja ka deklaruar se me vullnetin e saj të 

lirë, ka vendosur dhe është pajtuar që dy fëmijët e mitur Enes dhe Amelia Shkodra, ti besohen 

në ruajtje, kujdes dhe edukim babait të tyre Leon Shkodra, me arsyetimin se fëmijët edhe ashtu 

janë duke e vijuar shkollimin në fshatin Velekincë, Komuna e Gjilanit, pra aty ku dhe e ka 

shtëpinë i padituri Leon Shkodra, duke shtuar edhe faktin se i padituri ka kushte më të mira 

ekonomike, është prind i kujdesshëm ndaj fëmijëve të tij, por, paditësja ka kërkuar nga gjykata 

që kontakti të mbetët i lirë në mes të saj dhe fëmijeve të saj të mitur, sa herë që e njëjta ka 

dëshirë dhe nevojë për t‘i parë dhe për ti marrë në vizitë fëmijet e saj. Ndërsa nuk ka kërkuar 

alimentacion për vete, për ushqim dhe nevojat e saja përsonale. 

 

5. Baza juridike dhe vlerësimi përfundimtar i Gjykatës  

Gjykata, duke u bazuar në të lartëcekurat, pra deklarimet e palëve ndërgjyqëse, si dhe provat e 

administruara, ka gjetur se në rastin konkret duhet të vendos sikurse në dispozitivit të këtij 

aktgjykimi.  

 

Gjykata, vendosi sikurse në pikën I të dispozitivit të këtij aktgjykimi, dhe e refuzoj padinë dhe 

kërkesëpadinë e paditëses, në tërësi si të pabazuar, pasi që vetë pala paditëse është pajtuar që 

fëmijët e mitur të saj, Enes dhe Amelia Shkodra, t’i besohen në ruajtje, kujdesë dhe edukim, 

babai të tyre, respektivisht të paditurit Leon Shkodra nga fshati Velekincë, Komuna e Gjilanit.  

 

Sa i përket besimit të fëmijëve të mitur Enes dhe Amelia Shkodra, në përkujdesje, ruajtje dhe 

edukim, gjykata e ka zbatuar dispozitën e nenit 140, paragrafi 1, të LFK-së, ku është e paraparë 

se “kur gjykata kompetente në kontestin martesor e merr aktgjykimin me të cilin zgjidhet ose 

anulohet martesa, me atë aktgjykim gjykata do të vendos për ruajtjen dhe edukimin e fëmijëve 

të mitur”, si dhe është bazuar në Konventën mbi të Drejtat e Fëmijëve, e Miratuar nga 

Asambleja e Përgjithshme e Organizatës së Kombeve të Bashkuara, më 20 nëntor 1989, 

respektivisht në nenin 3 të saj, ku është përcaktuar se “Në të gjitha vendimet që kanë të bëjnë 

me fëmijën, të marra qoftë nga institucione publike ose private të përkrahjes shoqërore, nga 

gjykatat, autoritetet administrative apo organet legjislative, interesi më i lartë i fëmijës duhet 

të jetë konsiderata mbizotëruese”, dhe ka ardhur në përfundim se duke e pasur parasysh faktin 

se i padituri Leon Shkodra, ka kushte dhe ambient më të mirë në shtëpinë e tij në fshatin 

Velekincë, Komuna e Gjilanit, për mirërritjen e fëmijëve të tij të mitur, duke shtuar këtu edhe 

faktin se fëmijët e mitur pra Enes Shkodra është duke vijuar edhe klasen e dytë në fshatin 

Velekincë, Komuna e Gjilanit, ndërsa Amelia Shkodra, është duke vijuar edukimin 

parashkollor, e posaqërisht duke e shtuar këtu edhe faktin se edhe vet paditësja është pajtuar 

dhe ka propozuar që fëmijët e mitur Enes dhe Amelia Shkodra, t’i besohen në ruajtje dhe 

kujdesë babait të tyre Leon Shkodra. Duke e pasur parasysh këtë situatë Gjykata ka ardhur në 

përfundim që të vendos sikurse në pikën II të dispozitivit të këtij aktgjykimi. 

 

Ndërsa duke u bazuar në dispozitën e nenit 145, paragrafi 1, të LFK-së, ku parashihet se“Nëse 

fëmija jeton vetëm me njërin prind ose me personin e tretë ose në institucion, prindërit do të 

merren vesh për mënyrën e mbajtjes së kontakteve personale me fëmijën. Në rast të kontestit, 

vendimin lidhur me këtë gjë e merr gjykata kompetente.”, e duke u bazuar në faktin se 



 Numri i lëndës: 2023:156338 
 Datë: 04.01.2024 
 Numri i dokumentit: 05156619 
 

7 (7)  

 2
0

2
3

:1
5

6
3

3
9

 

bashkëshortët jashtëmartesor, tani palët ndërgjyqëse, lidhur me kontaktin e fëmijëve të mitur, 

nuk kishin kundërshtime dhe nuk kanë paraqitur pengesa, duke propozuar që kontakti më 

fëmijët e mitur Enes dhe Amelia Shkodra, të mbetet i lirë dhe sipas nevojes dhe dëshirës së 

fëmijëve dhe nënës së fëmijëve, si dhe ashtu si ka propozuar organi i QPS-së në Kamenicë, 

atëherë gjykata vendosi që kontakti i fëmijëve të mitur Enes dhe Amelia Shkodra me nënë e 

tyre Esma Basha, të realizohet në mënyrën e vendosur si në pikën III të dispozitivit të këtij 

aktgjykimi, ngase gjykata ka ardhur në përfundim që kjo mënyrë e realizimit të kontaktit të 

fëmijëve të mitur me prindërit e tyre, është në interesin më të mirë të tyre, si në aspektin 

emocional e po ashtu edhe në atë psiqik dhe fizik, e po ashtu deri të ky përfundim gjykata ka 

ardhur duke marrë parasysh edhe rekomandimin e dhënë nga organi i QPS-së në Kamenicë. 

 

Gjykata, vendosi sikurse në pikën IV të dispozitivit të këtij aktgjykimi, ngase vetë pala e 

paditur në seancën e shqyrtimit kryesor, ka deklaruar se heqin dorë nga e drejta për të kërkuar 

mbajtje financiare – alimentacion nga paditësja Esma Basha, pas që i njëjti ka theksuar se i ka 

kushtet e mira ekonomike, dhe se mund të jetojnë pa asnjë problem për ushqim, veshëmbathje 

dhe banim për vete dhe fëmijët e tij të cekur si më lartë, ndërsa në anen tjetër ka theksuar se 

paditësja i ka kushtet shumë të dobëta ekonomike dhe nuk dëshirojnë ta ngarkojnë me një 

detyrim të tillë. 

 

6. Shpenzimet e procedurës  

Vendimi për shpenzimet e procedurës është marrë duke u bazuar në dispoziten e nenit 347, të 

Ligjit për Familjen të Kosovës, ku përcaktohet “Gjykata vendos sipas diskrecionit të saj mbi 

shpenzimet e procedures”, e mbi këtë bazë gjykata ka vendosur që secila prej palëve 

ndërgjyqëse t’i bartë shpenzimet e veta të procedures kontestimore. 

 

Duke u bazuar në të lartëcekurat, si dhe në dispoziten e nenit 143, të LPK-së, e lidhur me nenin 

140, 145, 290 dhe 330, të LFK-së, gjykata vendosi si në dispozitiv të këtij aktgjykimi. 

 

 

GJYKATA THEMELORE NË GJILAN – DEGA NË KAMENICË 

Departamenti i Përgjithshëm – Divizioni Civil 

C. nr. 436/2023, i datës 03.01.2024 

 

                                                                                                              Kryetari i trupit gjykues  

                                                                                                                     Artan Abazi, d. v 

 

 

KËSHILLË JURIDIKE: Kundër këtij aktgjykimi mund të ushtrohet ankesë në afat prej 15 

ditësh, pas ditës së pranimit të të njëjtit, në Gjykatën e Apelit të Kosovës, në Prishtinë, 

nëpërmjet kësaj gjykate. 

 


